
जनसत्ता ब्यूरो, नई  दिल्ली। संसद का मानसून सत्र 5 से 30 अगस्त तक होगा। इस दौरान  खाद्य सुरक्षा अध्यादेश को अनुमोदन के लिए पेश किया
जाएगा। इसके अलावा इस  सत्र में भूमि अधिग्रहण और बीमा विधेयक पर भी विचार होने की संभावना है।      रक्षा मंत्री ए के एंटनी की अध्यक्षता
में हुई कैबिनेट की संसदीय मामलों की  समिति में इस सत्र की तिथि तय की गई। इस बार मानसून सत्र कुछ देरी से  शुरू  हो रहा है जो आम तौर पर जुलाई
के दूसरे सप्ताह से शुरू  होता है।
 26 दिन चलने वाले इस सत्र में सरकार अर्थव्यवस्था को बढ़ावा देने के लिए  भूमि अधिग्रहण, बीमा , पेंशन , कंपनी और प्रत्यक्ष कर संहिता सहित
कई  महत्त्वपूर्ण विधेयक लाने पर विचार रही है। पिछले संसद सत्र में कांग्रेस  ने विपक्ष पर आरोप लगाया था कि खाद्य सुरक्षा विधेयक में अड़चन
डालने के  इरादे से वह सदन को नहीं चलने दे रहा है। कोयला घोटाले सहित कई मुद्दों पर  हंगामे के कारण पिछला सत्र अधिकतर बाधित रहा था।

 1 / 1


